
Nunavut Kavaman Quviagingngitaat Irapiankut
Kautiliginiagtitiniakmanik talvuuna Nattignik
Anguyauyungnaignikkut

IQALUIT, Nunavut (Qitigauyaqvia 25, 2013mi) — Ublumi Kautiligivingmi talvani
Irapiankut Katitirviingit nattignik anguyauyungnaignikkut aulaliktugq maligaligitjutitigun
katimaviinganin ihuagiyaungitunun aulatitihimaliqtuq Inuit Tapiriit Kanatami
Amiligiyunutlu Havagvikyuanganin Kanatami. Kuatirvik ihuaguhungitun talvuuna
ihuagiyaungitungit kinguliuyuq uuktuutikhatigun nutqagtitiumaplugu, taima
akuuktauliktug maligaligitjutitigun taima aulatitinahuaghugit atugtauyukhanut nattignik
anguyauyungnaignikkut.

“‘Nunavut Kavaman quviahugungnaiqtun uminga atuquyauyukhanut,” uqallaktuq
Nanagiriyauyuq James Arreak, Ministauyuq Avatiligiyikkutni. “Tamna Irapiankut
Katitirviingit katitighimayuq taima maligaligitjutitiyaangat ihumaliuknikkut. Thumayugut
itgumayumik tamaita himiqgtutiinagtun katitirviingit taima tuhaanaqgtumik nallunagtunik
ilitugitjutikhagnik pigaghimaaqgtun taimalu nigiutjutigagtun taima Irapiankut kuatiligiyut
ikayuutigaqtat una maligaligitjutikhaq akuktauhimayuq.”

Talvanganin niguagiikhimaliktuni tamna Irapiankut Katitirviingit nattignik
anguyauyungnaignikkut 2009mi, nunagyuangit piumayut akikhangitlu tamainik nattiit
amiit akikliyumighimayut, humagingiplugitlu Inuit ilauyunut talvuuna
anguyauyungnaignikkut. Talvanganin 2009mi, Nunavut nattiit amiit nivrutjauvaktun
Kanatami Nunavunmilu, kihimi akiingit akitugpalaangitun taima
anguyauyungnaigkutmin. Nunavut Kavaman, ilauyutlu tapkuat amiligiyunut niuvrutiyut
ilagatigiyaingit — Kavamangit Nunatsiagmi Amiligiyunut Niuvrutihimaaqtun
havakhimaanginagpaktun niuvaiyaangat nattiit amiit nunagyuamun tamaat.

“Aulahimaagniaqtugut ikayuknahuaglugit Nunavunmi nattighiutunut
havakhimaaqgniagtugutlu nalvaaghinahuagluta allanik niuvrutikhagnik hanagitjutingnik
talvuuna nattignik,” uqallaktuq Minista Arreak. “Atautimiitiluta, aulaniagtugut
nigiurutikhagnik taima ihuagiyaungitun kuatiligitjutikhaq hivulliuyuq uuktugtunut
nutgagtitinahuagnir, taima aulahimaaqtuq talvani kuatiligivikmi, ihuagiyauniaqtuq.”

Nattiit anguyauhimayut Nunavunmi, taima nuutaamik nigikhanik, niriuminagtumiklu
taima aituihimaanginaqtun nunalaanut taima nuutaanguyut niqqiit akituvalaaqgtun
pigangitunluuniit. Taima himigtutikhangit akigaqgtuq taima nattiit niqgingit
niggiyaunginagami Nunavunmi taima nallautighimayuq avaqughuni taima 5 milian
tallamik ukiuk tamaat. Nattiit amiit, atugtaunginaqtuq hunaliurutikhaqgnik
anguyaugangat, niuvrutiyauvaktug taima akiliuktutivaktug anguyaunikkut taimalu
akitugyumignikkut hunavalungnik inuuhimaagiangat ukiuktaqtuni. Nunavut Kavaman
pangnaikhimaniaqgtun niuvikhimaagniaqtunlu nattiit amingnik angunniagtunin talvuuna
Avatiligiyikkutni Amiit Niuvailigiyunut Havaaghanin.

